
MISWAK: OD TRADICIJE DO PARADIGME
SaZetak

Ovaj rad istrazuje upotrebu miswaka, Stapic¢a za cis¢enje zuba
izradenog od biljke Salvadora persica, u odrzavanju oralne higijene i
prevenciji oralnih oboljenja. Analiziraju se razliciti aspekti miswaka,
ukljucujuci njegovu historijsku vaznost, hemijski sastav, farmakoloske
karakteristike i blagotvorne efekte na oralno zdravlje. Rad takoder
istrazuje islamski pogled na oralnu higijenu i upotrebu miswaka, te
socijalno-medicinski aspekt prevencije oralnih bolesti. lako postoje
istraZivanja koja ukazuju na potencijalne nedostatke u primjeni
miswaka, pravilna upotreba i kombinacija sa konvencionalnim
metodama oralne higijene mogu rezultirati dobrim oralnim
zdravljem. Uzimaju¢i u obzir ekonomsku isplativost i potrebu za
Jeftinijim metodama oralne higijene, daljnja istraZivanja o upotrebi
miswaka su korisna i potrebna. Ovaj rad pruza pregled moderne i
relevantne naucne literature o miswaku i njegovom znacaju u
odrzavanju oralnog zdravija, isticu¢i njegov put od tradicije do
paradigme.

Uvod

Kvaliteta Zivota, kako ju je definirala Svjetska zdravstvena
organizacija (SZO), odnosi se na percepciju pojedinca u kontekstu
njegove kulture 1 sistema vrijednosti. Ova definicija obuhvata
fizicko zdravlje, psiholoski status, stepen nezavisnosti, socijalne
odnose 1 li¢na uvjerenja (World Health Organization, 1987). Iako
su mnoga istrazivanja nedvosmisleno pokazala da demografsko-
ekonomski faktori poput spola, dobi, bratnog statusa, nivoa
obrazovanja, nacina stanovanja i mjesecnih primanja mogu imati
znacajan utjecaj na kvalitetu Zivota, oralno zdravlje osobe takoder
ima vaznu ulogu u tom kontekstu (Mulla, 2021). SZO definira,
odnosno podrazumijeva da dobro oralno zdravlje ukljucuje
sposobnost govora, osmijeha, mirisa, ukusa, dodira, Zvakanja,
gutanja 1 prijenosa niza emocija kroz izraz lica sa sigurnoscu i bez
bola, nelagode 1 bolesti kraniofacijalnog kompleksa (Dibello V.
2023).

U usnoj Supljini se nalazi preko 700 vrsta mikroorganizama
koji utje€u na opce zdravstveno stanje, a loSe oralno zdravlje moze
biti povezano s nekim hroni¢nim i sistemskim bolestima, stoga
odrzavanje oralnog zdravlja predstavlja vazan interes (Zaatout,
2021). Kvalitetna oralna higijena igra klju¢nu ulogu u ocuvanju
oralnog zdravlja, a danas postoje mnoge metode za odrzavanje
oralne higijene koje se koriste Sirom svijeta.

Unato¢ razvoju promotivno-preventivnih programa vezanih
za oralno zdravlje, broj oboljenja povezanih s loSim oralnim
zdravljem raste, Sto dovodi do potrebe za alternativnim, efikasnijim
najcesce koristenih metoda odrzavanja oralnog zdravlja je upotreba
Cetkice 1 paste za zube. KoriStenje Stapi¢a za zvakanje u svrhu
odrZavanja oralne higijene karakteristicno je za razlicite kulture, a
zbog toga postoje razli¢iti nazivi za njih u literaturi: "koyoji" na
japanskom, "qisa" na aramejskom, "qesam" na hebrejskom,
"mastika" na latinskom (Bos, 1993). SZO smatra da je upotreba
Stapica za Zvakanje korisna 1 opravdana u odrzavanju i promociji
oralne higijene, Sto je zvani¢no potvrdeno u Izvjestaju SZO o
oralnoj higijeni (World Health Organization, 2000; World Health

Organization, 1987). Preko 182 biljne vrste mogu se koristiti za
izradu Stapia za cCetkanje zuba, ali naj¢eS¢e se koristi biljka
Salvadora persica (Elvin-Lewis, 1982).

Salvadora persica je grm, visine 6-7 metara, hrapave 1
ispucale kore boje pijeska. Ima ugodan miris na senf, 1 opor okus.
Listovi se lome uz fino hrskavo pucketanje kada se po njima gazi.
Biljka daje male crvene ljute jestive plodove u grozdovima, koji se
mogu konzumirati svjeZzi i osuSeni. SvjeZi listovi mogu se jesti kao
dio salate 1 koriste se u tradicionalnoj medicini, kao 1 cvjetovi koji
su mali 1 mirisni (Sadhan RI, 1999). Drvo Salvadora persica moze
se koristiti za drveni ugalj 1 ogrijev. MozZzda najsli¢nija biljka
Salvadora-persici na ovim prostorima je goruSica, od koje se u
prehrambenoj industriji pravi senf, no nemaju istu ljekovitost
(Aumeeruddy MZ, 2018).

Arapska rije¢ "miswak" prevodi se kao Stapi¢ za CiScenje
zuba, a u razli¢itim arapskim dijalektima koriste se brojni sinonimi:
"sewak", "siwak", "siwaki", "misswak", "miswaki" 1 "miswaak"
(Bos, 1993). Imaju¢i u vidu historijsku vaznost i1 korisne efekte
koriStenja miswaka za odrZzavanje oralne higijene, cilj ovog
preglednog rada je pruziti Citaocima uvid u ogroman doprinos
miswaka u odrzavanju oralnog zdravlja, s obzirom na pregled
relevantne naucne literature (Elvin-Lewis, 1982; Hattab, 1997;
Nordin, 2020).

Historijski osvrt na upotrebu miswaka i odrzavanja oralne
higijene

Praksa odrZzavanja oralne higijene i ¢iS¢enja zuba korijene
vuce joS od drevnih Babilonaca, koji su poceli koristiti Stapic¢e za
zvakanje kao sredstvo za mehanicko ¢iS¢enje zuba oko 3500. p. n.
e. (Elvin-Lewis, 1980). Stari grc¢ki i rimski zapisi, koje su
proucavali Wu, Darout i Skaug, takoder ukazuju na postojanje
cackalica za €iS€enje zuba (Wu, Darout, & Skaug, 2001). U nekim
istrazivanjima analizira se upotreba Stapic¢a za Zvakanje u saharskoj
regiji 1 Sudanu, opisujuéi obic¢aj lokalnog stanovnistva da Cisti zube
prije druZzenja s drugim ljudima (Khoory, 1983; Wu, 2001).
Historija miswaka kao sredstva za odrzavanje oralne higijene 1
prevenciju oralnih oboljenja je nesumnjiva. Miswak se pravi od
biljke Salvadora persica, koja ima izuzetno Siroku geografsku

rasprostranjenost. Prema istrazivanjima Khoore i Wua, ova biljka
se moZe naci od Rajasthana (Indija), Nepala i Malezije na istoku,
preko Pakistana, Irana, Iraka, Saudijske Arabije 1 Egipta, do
Mauritanije na zapadu, kao i od sjeverne Afrike, preko Sudana,
Etiopije 1 srediSnje Afrike do jugozapadne Afrike. Ova
rasprostranjenost objaSnjava zasto je Salvadora persica dominantna
biljka koja se koristi za izradu Stapica za ¢iS¢enje zuba (Wu, 2001;
Khoory, 1983).

Znacaj oralne higijene u islamu

Higijena oralne Supljine kod odraslih osoba i djece, prema
preporukama savremene stomatologije, trebala bi se odrzavati
nakon svakog obroka, najmanje dva puta dnevno, prije spavanja i
neposredno nakon ustajanja ujutro. Kod male djece, roditelji bi
trebali provoditi higijenu oralne Supljine od najranijeg uzrasta, a od
tre¢e godine starosti djecu trebaju poducavati o odrzavanju oralne
higijene kroz li¢ni primjer. Medutim, istrazivanja su pokazala da
zbog ubrzanog nacina zivota, vecina ljudi ne odrZzava oralnu
higijenu adekvatno 1 redovno (Zou, 2022; Duque, 2023). VaZnost
odrzavanja Cistoce tijela u islamu je izuzetno velika, a posebna
paznja posvecuje se 1 Cistoéi usne Supljine. Motivaciju za
odrZavanje oralne higijene u islamu lahko je objasniti. U hadisima
poslanika Muhammeda, a. s., vjernicima se objasnjava korisnost
koriStenja miswaka i vaznost njegove primjene u odrzavanju oralne
higijene. Poslanik Muhammed je preporucivao cjelokupnu higijenu
zuba i desni, ukljucujuéi pranje zuba i ispiranje usta tri puta vodom
(Mufti¢, 1997; Johnson, 1993; Redzepagi¢, 1997). U Kur'anu se
takoder preporucuje muslimanima da odrzavaju higijenu
(Brandenburg, 1971; Brandenburg, 1970; Akhtar & Ajmal, 1981).

"Svakoj punoljetnoj osobi duznost je da se petkom okupa,
oCisti zube miswakom 1 da se namiriSe ukoliko ima miris"
(Buhari:880, Muslim:846).

"Da se ne bojim da ¢u opteretiti svoje sledbenike, strogo bih
im naredio da prilikom svakog namaza ociste zube" (Buhari:886,
Muslim:252).

“Dva rekata namaza obavljena uz prethodno pranje zubi
misvakom vredniji su kod Allaha za sedamdeset puta od namaza
koji je obavljen bez takvog ¢iS¢enja” (Bejheki:38, Dejlemi:3550).

“Preno¢io sam kod Vjerovjesnika, s.a.w.s., 1 vidio da je
istrljao zube misvakom” (Muslim:256).

“Pitao sam Ai$u r.a.: ‘Sto bi Vjerovjesnik prvo poéeo raditi
kada ude u kucu?’, a ona mi je odgovorila: ‘Prvo b1 upotrijebio
misvak’” (Muslim:253).

U hadisima se jasno vidi da je motivacija za odrZavanje
oralne higijene i koristenje miswaka izuzetno snazna. Cin
odrzavanja oralne higijene vrijedi ¢ak 70 puta viSe nego obavljanje
namaza bez primjene ¢iS¢enja i pranja zuba (Hattab, 1997). Ovaj
podatak svjedoci o velikom znacaju koji se pridaje oralnoj higijeni
u islamskoj tradiciji, s obzirom na to da ¢e vjernici na Sudnjem
danu biti pitani upravo o izvrSavanju molitve.

Uputama poslanika Muhammeda, a. s., koje su potkrijepljene
vlastitim primjerom, prepoznajemo pretecu i temelj savremene
preventivne stomatologije. Preporuke koje proizlaze iz tih hadisa u
potpunosti se slazu s preporukama koje danas prezentira relevantna
naucna literatura o odrzavanju oralne higijene kroz ciS€enje zuba,
masazu desni 1 ispiranje usne Supljine (Elvin-Lewis, 1982; Hattab,
1997).

Primjerice, preporuka pranja zuba miswakom svako jutro
neposredno nakon budenja, koju je Ibn Dekik preporucio u 7.
stoljecu n. e., odgovara danasnjoj teoriji o korisnosti oralne higijene
u svrhu prevencije razvoja zubnog karijesa i oboljenja usne Supljine
poput parodontitisa (Elvin-Lewis, 1980; Nordin, 2020). Adekvatno
uklanjanje zubnog plaka jednom dnevno, posebno uvecer prije
spavanja, ima klju¢nu ulogu u prevenciji karijesa (Wu, 2001).

Ovi primjeri pokazuju kako se preporuke iz hadisa mogu
tumaciti kao definirane smjernice koje se u potpunosti podudaraju s
modernim nau¢nim spoznajama o neophodnosti odrZzavanja oralne
higijene. Hadisi nam pruZzaju vrijedan uvid u temelje i preporuke za
primjenu miswaka kao sredstva za odrZavanje oralne higijene
(Dahiya, 2012).

Prednosti upotrebe miswaka u odrzavanju oralne higijene

Istrazivanja i analize biljke Salvadora persica otkrila su
prisutnost razli€itih korisnih spojeva koji imaju blagotvoran u¢inak
na oralno zdravlje (Zou, 2022):

- Niske koncentracije tanina, saponina, flavonoida 1
sterola,

— Umjerene koncentracije silicija, sumpora i vitamina C,

-~ Visoke koncentracije  alkaloida  (salvadorin 1
trimetilamin), hlorida (natrijevog i kalijevog), fluorida 1
organskih tvari koje sadrze sumpor (salvadourea i
salvadorin) (Al-Lafi & Ababneh, 1995; Galletti, 1993;
Al-Bagieh., 1992; Ezmirly & El-Nasr, 1981; Al-Dosari,
1992).

Istrazivanja Almasa 1 Al-Lafija (1993) ukazala su na
antikariogeni efekat miswaka. Blago gorak okus eteri¢nih ulja u
miswaku potice protok pljuvacke, koja uklanja naslage na zubima,
Sto je znacajan faktor u prevenciji karijesa zuba. Farooqi i
Srivastava su izolirali benzilizotiocijanat (BITC) iz korijena s.
persica u svojim istrazivanjima, dok su Ezmirly i El-Nasr, Al-
Dosari 1 saradnici, Benson 1 saradnici, Wattenberg, dokazali
antikariogeni efekat ovog spoja (Farooqi & Srivastava, 1968;
Ezmirly & El-Nasr, 1981; Al-Dosari., 1992; Benson & Barretto,
1985; Wattenberg, 1977).

Al-Bagieh je dokazao antivirusno djelovanje BITC (Al-
Bagieh, 1992), a Pulverer i Weinberg su u svojim radovima
potvrdili njegovo baktericidno djelovanje Sirokog spektra i
inhibiranje rasta kolonija odredenih vrsta bakterija, kao Sto je
streptococcusmutans (Pulverer, 1969; Weinberg& Al-Bagieh,
1988).

Istrazivanja Char i saradnika ukazuju na otpustanje znacajnih
kolic¢ina kalcija i fosfora u vodi iz miswaka biljke s. persica, kao 1
prisutnost oko 1,0 pg/g ukupnog fluorida (Char, 1987). Studije
Gazi 1 saradnika dokazuju da koriStenje Stapi¢a za Zvakanje
stimulira ~ zasi¢enost kalcijem u pljuvacci, Sto  potice
remineralizaciju cakline (Gazi, 1992). Prisustvo sumpora u
korijenu biljke s. persica, kao 1 njegov baktericidni efekat,
potvrdeni su istrazivanjima Abo al-Samha, 1 Gallette sa
saradnicima (Abo Al-Samh, 1995; Galletti, 1993). IstraZivanja
Almasa ukazuju na koristan efekat vitamina C iz miswaka na
zarastanje 1 oporavak mehkog tkiva u usnoj Supljini, kao i na
baktericidni efekat alkaloida salvadorina na bakterije u usnoj
Supljini (Almas, 1993; Almas, 1995). Radovi Gazija i saradnika
pokazuju da tanini iz miswaka smanjuju zubni plak 1 da

adstrigentni efekat tanina moze smanjiti upalne promjene u
okolnom mehkom zubnom tkivu (Gazi, 1992).

Potencijalni nedostaci upotrebe miswaka u odrzavanju oralne
higijene

Istrazivanja su takoder identificirala neke nedostatke
povezane s upotrebom miswaka u odrzavanju oralne higijene,
unato¢ njegovim farmakoloski korisnim efektima (Almas, 2002):

1. Polozaj dlac¢ica miswaka u odnosu na osovinu Stapic¢a
moze otezati pristup jezicnim povrSinama zuba,

2. Tretman prednjih zuba je ¢esci i temeljitiji u usporedbi s

tretmanom straznjih zuba,
3. Nepravilna upotreba, u kontekstu jac¢ine pritiska prilikom
Cetkanja, moze dovesti do povlacenja desni.

Zahtjev savremene stomatologije jeste koriStenje Cetkica sa
mekahnim vlaknima u odrZzavanju oralne higijene. Dlacice
miswaka leze u uzduznoj osovini srediSnjeg dijela Stapica, Sto moze
otezati ¢iS¢enje zubnih povrSina, posebno ako se koristi tehnika
¢iS¢enja zuba prilagodena upotrebi Cetkica za zube, Cije su dlacice
postavljene okomito na driku. Ciséenje zuba s jezi¢ne strane, kada
se koristi miswak, moze biti izazovnije. IstraZzivanja su pokazala da
dugotrajna upotreba miswaka moZe rezultirati nejednakim
tretmanom prednjih zuba koji se Ciste ¢eS¢e zbog lakSe dostupnosti
u odnosu na straznje zube, Sto moze dovesti do povlacenja desni u
podrucju prednjih zuba (Almas, 2002).

Neke studije su istrazivale potencijalne Stetne ucinke visokih
doza ekstrakta s. persica na miSevima 1 utvrdile odredene
nuspojave (Darmani et al., 2000). Medutim, druga istraZivanja,
koja su koristila veée doze ekstrakta s. persica nisu pokazala
toksi¢ne ucinke na miSeve (Ezmirly, 1983; Mohammad& Turner,
1989). Oprecni stavovi u ovim 1 drugim radovima ¢e potaknuti
rasprave o toj temi.

Unato¢ tim nedostacima, brojna istraZzivanja su potvrdila
farmakoloski korisne ucinke i blagotvorno djelovanje upotrebe
miswaka u odrzavanju oralne higijene, Sto ¢e dalje potaknuti
angazman istrazivaca u ovom podrucju (Almas, 2002).

Uspjeh u prevenciji oralnih bolesti u djecijoj dobi uglavnom
ovisi o odabiru odgovaraju¢ih metoda rada, kratkoro¢nih i

dugoro¢nih preventivnih programa, angazmanu stomatologa i
ostalog medicinskog osoblja te svijesti pojedinca, javnosti i drustva
o vaznosti 1 nuznosti preventivnih aktivnosti za ouvanje oralnog
zdravlja (Jashi, 2023; Taylor, 2023). Istovremeno, istrazivanja o
upotrebi miswaka, s obzirom na njegovu ekonomsku isplativost 1
potrebu za pronalazenjem 1 primjenom jeftinih metoda oralne
higijene kao bitnog faktora u prevenciji oralnih bolesti, imaju
korisne efekte 1 potrebno ih je provoditi (Kumar, 2022; Safighdam,
2018; Aljarbou, 2022).

Zakljuéak

Jedna od glavnih prednosti koriStenja miswaka je Sto za
njegovu upotrebu nije potrebna voda, niti pasta za zube. Najbolje je
da bude koriSten neposredno nakon obroka. Budu¢i da su nau¢na
istrazivanja dokazala mnoge Stetne sastojke u raznim higijenskim
artiklima, u pogledu miswaka sigurno je kako je rije¢ o 100%
organskom, eko-proizvodu. Ekstrakt biljke s. persica pokazuje
blagotvoran ucinak na mekahna i tvrda tkiva usne Supljine. Brojna
istrazivanja 1 klini¢ka ispitivanja potvrduju vrijednosti miswaka
izradenog od ove biljke, koje su mu ljudi priznavali jo§ od davnina.
Upotreba miswaka kao pomocnog sredstva u odrzavanju oralne
higijene je korisna. Potencijalni nedostaci koji mogu proizaéi iz
neadekvatne primjene ili nedovoljnog trajanja koriStenja miswaka
mogu se izbje¢i uz pravilne upute od strane doktora dentalne
medicine. Samostalna 1 adekvatna upotreba miswaka, ili koriStenje
u kombinaciji s konvencionalnim cetkicama za zube, rezultirat ¢e
dobrom oralnom higijenom, koja je klju¢na u prevenciji oralnih
oboljenja 1 odrzavanju dobrog oralnog zdravlja.

Abstract

This review paper explores the use of miswak, a teeth-
cleaning twig made from the Salvadora persica plant, in
maintaining oral hygiene and preventing oral diseases. Various
aspects of miswak are analyzed, including its historical
significance, chemical composition, pharmacological
characteristics, and beneficial effects on oral health. The paper also
investigates the Islamic perspective on oral hygiene and the use of
miswak, as well as the socio-medical aspect of oral disease
prevention. While there are studies that point out potential
drawbacks of miswak usage, proper application and combination
with conventional oral hygiene methods can result in good oral
health. Considering its cost-effectiveness and the need for
affordable oral hygiene methods, further research on the use of
miswak is valuable and necessary. This paper provides an overview
of modern and relevant scientific literature on miswak and its
significance in maintaining oral health, highlighting its journey
from tradition to paradigm.

Keywords: miswak, oral health, social medicine.

